
					এই পাতাটির মুদ্রণ সংশোধন করা প্রয়োজন। 
《8 কুসুমকুমারী নাটক ।
রাজনন্দিনী প্রাণত্যাগ করলেন না কি ? হা জগদীশ্বর । আমাকে কি আজ দ্বিবিধ পাপে পতিত হতে হলো ? হায় হয় । যে পাপের ভয়ে প্রতিজ্ঞা পালনে অশক্ত হলেম, তাতেই আমাকে আবার লিপ্ত কল্পে ! আমি কি ঘাতুকের মত স্ত্রীহত্যা কল্লেম ! কুসুম ! কুসুম ! ম। আমার ! উঠ, উঠ ! তুমি কি সত্যই প্রাণত্যাগ করলে ? তবে এ দাসকে ছেড়ে যাচ্চ কেন ? একেও সঙ্গে নাও । মা ! তোমাকে আমি হাতে করে পালন করেছি, এখন একবার অামায় সত্য বলে ডাক দেখি ! ( নাসিকায় হস্ত দিয়া ) এই যে নিশ্বাস বৈচে । তবে বোধ হয়, রাজনন্দিনী বেঁচে আছেন। কিঞ্চিৎ সুস্থ হলে চৈতন্য প্রাপ্ত হতে পারেন । (চতুর্দিকে অবলোকন করিয়া) এ পৰ্ব্বতপ্রদেশে যে একটু জল এনে দেয়, এমন কাকেও ষে দেখতে পাচ্ছি নি। কি করি ! (বস্ত্র দ্বার। ব্যজন ) আহ । সতীলক্ষ্মী কি না ! পতিশোকরূপ শেল কি কমল হৃদয়ে সহ কৰ্ত্তে পারে । আমার বোধ হয়, বিদ্যাবিনোদ অকারণে এর উপর রুষ্ট হয়েছেন। আর আমি এ কাজে প্রবৃত্ত হয়ে কি কুকাজই করেচি। আর একবার ডাকি দেখি। কুসুম ; কুসুম ! ম আমার ! ਚੋੇ-ਲੋੈ |
কুসু। (চৈতন্য প্রাপ্ত হইয়া) হা পরমেশ্বর হা বিধাতঃ ! তুমি আমার ভাগ্যে শেষে কি এই লিখেছিলে ? মাতঃ বসুন্ধরে। তুমি এখনও কেন এ অভাগিনীকে ক্রোড়ে ধারণ করে রয়েছ ! হে দেবরাঞ্জইন্দ্ৰ ! তোমার বজু এখন কোথায় ! হা শমন! তুমিও কি এই অভাগিনীকে ভুলে রইলে । হ নাথ! তুমি কি অনাথিনীর প্রতি শেষে এই ব্যবহার কেল্পে ? আমার কি এক কালে সকল দুঃখের উদয় হলো ? সত্যস্থত। তুই কেন আমারে মেরে ফেল্লি নি ? তা হলে—সকল যন্ত্রণ দুর হতো। হয়। আমি যা স্বপ্নে দেখেছিলেন, তাই ঘটলে । রে কঠিন প্রাণ ! তুই এখনও যে বেরুতে চান্থনি : ধিক তোরে । (কিঞ্চিৎ চিন্তা করিয়া) সত্য ! তুই ষে পত্রের কথা বলছিলি, তা কৈ!
তোর কাছে আছে ?
歌

